ՏԵՂԵԿԱՆՔ-ՀԻՄՆԱՎՈՐՈՒՄ

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1.  Իրավական ակտի ընդունման անհրաժեշտությունը և ակնկալվող արդյունքը.
ՀՀ կառավարության «Գնման պայմանագրում փոփոխություն կատարելու թույլտվություն տալու   մասին» որոշման նախագծի ընդունումը անհրաժեշտ է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 
Հայաստանի Հանրապետության տարածքային կառավարման և ենթակառուցվածքների նախարարության և «Սիսիանի ԲՈՒԱՏ» սահմանափակ պատասխանատվությամբ ընկերության միջև 2023 թվականի ապրիլի 14-ին կնքված թիվ ՏԿԵՆ-ՀԲՄԱՇՁԲ-2023/3Շ պայմանագրով  «Սիսիանի ԲՈՒԱՏ» ՍՊԸ-ն պարտավորվել է իրականացնել Մ-6, Վանաձոր(Մ-3 հատման կետ)-Ալավերդի-ՀՀ սահման (Բագրատաշեն) միջպետական նշանակության ավտոճանապարհի ՊԿ384+50 - ՊԿ481+40 /ՊԿ467+50 – ՊԿ473+61/ տեղամասի (Օձունի խաչմերուկի  /Մ6 և Հ35/ ավտոճանապարհների փոխհատում) վերականգնման և բարելավման աշխատանքները:
Պայմանագրով 2024 թվականի համար նախատեսված աշխատանքների կատարման ժամկետ է սահմանված (Համաձայնագիր թիվ 4) 29.02.2024թ. հաշված 110 օր՝ մինչև 18.06.2024թ.: 
Աշխատանքների մեկնարկից հետո Կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն աշխատանքների իրականացման ընթացքում նախագծում փոփոխությունների կատարման անհրաժեշտություն է առաջացել: Հարկ է նշել, որ ի սկզբանե նախագծում նշված է եղել, որ նախագծով նախատեսված որոշակի աշխատանքների ծավալների և գծագրերի մեջ հնարավոր է իրականացվեն փոփոխություններ՝ կախված աշխատանքների իրականացման ժամանակ ի հայտ եկած գրունտների երկրաբանությունից:
ՀՀ տարածքային կառավարման և ենթակառուցվածքների նախարարությունը դիմել է վերոհիշյալ շինարարական աշխատանքների նախագծանախահաշվային փաստաթղթերը կազմող և հեղինակային հսկողություն իրականացնող «Արցախճան» ՍՊԸ-ին և ստացել է վերջինիս կողմից փոփոխված նախագծանախահաշվային փաստաթղթերը: Նշենք նաև, որ փոփոխված և լրացուցիչ աշխատանքները իրականացվելու են պայմանագրի ընդհանուր գնի շրջանակներում: 
Բացի այդ, հաշվի առնելով նաև այն, որ Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների հետևանքով պատճառված վնասները վերականգնելու նպատակով պետության կողմից իրականացված միջոցառումներում ներգրավվել են նաև Կապալառուին պատկանող մի շարք ճանապարհաշինական և այլ շինարարական տեխնիկա, իսկ հեղեղումների արդյունքում ցամաքային ճանապարհների դժվար անցանելիության և երթևեկության անվտանգության ապահովման անհրաժեշտությամբ պայմանավորված որոշ հատվածներով երթևեկության սահմանափակումները ազդել են աշխատանքների կատարման ժամկետների վրա և Կապալառուն դիմել է ՀՀ տարածքային կառավարման և ենթակառուցվածքների նախարարությանը՝ պայմանագրով սահմանված աշխատանքների կատարման ժամկետը երկարաձգելու խնդրանքով: Բացի այդ, հաշվի է առնվել նաև այն հանգամանքը, որ շրջանցիկ ճանապարհների բացակայության պատճառով աշխատանքները իրականացվել են չդադարեցնելով երթևեկությունը:
Նկատի ունենալով վերը նշվածը ներկայացված նախագծով առաջարկվում է պայմանագրով սահմանված ծավալաթերթում ներառել նաև նախագծող կազմակերպության կողմից ներկայացված նախագծի փոփոխությունները, իսկ ընդհանուր աշխատանքների կատարման ժամկետը երկարաձգել 95 օրով, որի արդյունքում 2024 թվականին իրականացվելիք աշխատանքների կատարման ժամկետը կերկարաձգվի 95 օրով և հնարավորություն կընձեռնվի պայմանագրում կատարել անհրաժեշտ փոփոխություններ՝ ապահովելով աշխատանքների շարունակականությունը, և  նախագծով նախատեսված աշխատանքները հասցնել ավարտին:
Առաջարկվող կարգավորման բնույթը
Նախագծի ընդունման նպատակն է՝ 2024 թվականի հիմնանորոգման ծրագրով նախատեսված Մ-6, Վանաձոր(Մ-3 հատման կետ)-Ալավերդի-ՀՀ սահման (Բագրատաշեն) միջպետական նշանակության ավտոճանապարհի ՊԿ384+50 - ՊԿ481+40 /ՊԿ467+50 – ՊԿ473+61/ տեղամասի (Օձունի խաչմերուկի  /Մ6 և Հ35/ ավտոճանապարհների փոխհատում) վերականգնման և բարելավման աշխատանքները ավարտելու համար թիվ ՏԿԵՆ-ՀԲՄԱՇՁԲ-2023/3Շ պայմանագրով սահմանված ընդհանուր աշխատանքների կատարման ժամկետը երկարաձգել 95 օրով, որի արդյունքում 2024 թվականին իրականացվելիք աշխատանքների կատարման ժամկետը նույնպես կերկարաձգվի 95 օրով:
Ակնկալվող արդյունքը
Հայաստանի Հանրապետության ճանապարհների վիճակի բարելավում:
2․ Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է  ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի աշխատակազմի կողմից:
3. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
4. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
